ՈՐՈՇՈՒՄ
Կատարողական վարույթը կասեցնելու մասին
	10.04.2013թ.             				                                  ք.Երևան
	ՀՀ ԱՆ ԴԱՀԿ ԱԾ Երևան քաղաքի Շենգավիթ բաժնի ավագ հարկադիր կատարող արդարադատության կապիտան Ս.Հակոբյանս ուսումնասիրելով 26.10.2012թ. հարուցված  թիվ 01/05-5293/12 կատարողական վարույթի նյութերը

Պ Ա Ր Զ Ե Ց Ի
	Երևան քաղաքաի Շենգավիթ վարչական շրջանի ընդհանուր իրավասության դատարանի կողմից 30.05.2012թ. տրված թիվ ԵՇԴ/0876/02/11 կատարողական թերթի համաձայան պետք է Նորայր, Լուսինե, Մնացական և Զավեն Մկրտչյաններից, համապարտության կարգով, հօգուտ Գագիկ Գրիգորյանի բռնագանձել 15.000.000 դրամ փոխառությամբ վերցված գումարը, ինչպես նաև սկսած 15.11.2010թ.-ից մինչև պարտավորության փաստացի դադարման օրը բռնագանձել ՀՀ Քաղաքացիական օրենսգրքի 411 հոդվածով նախատեսված` ըստ համապատասխան ժամանակահատվածների համար ՀՀ Կենտրոնական բանկի կողմից սահմանված տոկոսադրույքների չափով 15.000.000 դրամի նկատմամբ հաշվեգրվող տոկոսները։
	Նորայր, Լուսինե, Մնացական և Զավեն Մկրտչյաններից, համապարտության կարգով, հօգուտ Գագիկ Գրիգորյանի, որպես նախապես վճարված պետական տուրքի գումար, բռնագանձել 50.000 դրամ և որպես փաստաբանի վարձատրության գումար, 700.000 դրամ։
	Բռնագանձումը տարածել գրավի առարկայի` սեփականության իրավունքով Նորայր, Լուսինե, Մնացական և Զավեն Մկրտչյաններին պատկանող Երևան քաղաքի Գ.Նժդեհի փողոցի 19 շենքի թիվ 67 հասցեում գտնվող անշարժ գույքի վրա։
	Պարտապանից պետք է բռնագանձել նաև  բռնագանձման ենթակա գումարի հինգ տոկոսի չափով գումար որպես կատարողական գործողությունների կատարման ծախս:
	Իրականացված կատարողական գործողությունների ընթացքում արգելանք է դրվել պարտապանին համասեփականության իրավունքով պատկանող ք.Երևան, Գ.Նժդեհի փողոցի 19 շենքի թիվ 67 հասցեում գտնվող անշարժ գույքի վրա, որի արժեքը «Արմեքսպերտիզա» ՍՊ ընկերության գնահատմամբ կազմում է 16.000.000 ՀՀ դրամ:
	Երևան քաղաքի, Գ.Նժդեհի փողոցի 19 շենքի թիվ 67 հասցեում գտնվող անշարժ գույքը հարկադիր էլեկտրոնային աճուրդի ներկայացնելիս մեկնարկային գինը նվազագույն աշխատավարձի հազարապատիկից ավելի չափով բավարար չէ պահանջատիրջ պահանջները բավարարելու համար:
	Վերոգրյալի հիման վրաև ղեկավարվելով «Սնանկության մասին» ՀՀ օրենքի 6-րդ հոդվածի 2-րդ մասով, «ԴԱՀԿ մասին» ՀՀ օրենքի 28 հոդվածով և 37 հոդվածի 1-ին մասի 8-րդ կետով
ՈՐՈՇԵՑԻ
	Կասեցնել  26.10.2012թ. հարուցված  թիվ 01/05-5293/12 կատարողական վարույթը 60-օրյա ժամկետով:
	Առաջարկել պահանջատիրոջը և պարտապանին նրանցից որևէ մեկի նախաձեռնությամբ 60-օրյա ժամկետում սնանկության հայց ներկայացնել դատարան:
	Սույն որոշումը երկու աշխատանքային օրվա ընթացքում հրապարակել www.azdarar.am ինտերնետային կայքում:
 	Որոշման պատճեն ուղարկել կողմերին:
	Որոշումը կարող է բողոքարկվել ՀՀ վարչական դատարան կամ վերադասության կարգով որոշումը ստանալու օրվանից 10 օրվա ընթացքում:

ԱՎԱԳ ՀԱՐԿԱԴԻՐ ԿԱՏԱՐՈՂ			                           Ս.ՀԱԿՈԲՅԱՆ

